
Vald 
skal 
valdast

Om 
Nordat­
lantiske 
hekse...

Í blaðnum í dag váttar Hákun Djur­
huus, stjóri í SEV, at ongar vindmyll­
ur verða settar upp á Húsareyni 
í Havn. Orsøkin er, at ein kæra er 
komin, sum Vinnukærunevndin 
ikki hevur avgreitt enn.

Tá eitt privat virki herfyri fekk 
trupulleikar á Tvøroyri í sambandi 
við eitt byggiloyvi, var alt á gosi. 
Tað spældi so væl av fyri virkið, 
at landsins lógir vórðu broyttar 
soleiðis, at kærur og freistir ikki 
skuldu nerva tilgongdina við hesum 
byggiloyvi. Vert er merkja sær, at 
landsins lóggevandi vald broytti 
lógina fyri eini privatari verkætlan 
á Tvøroyri, sum hevði so stóran 
týdning fyri økið.

Men tá nú SEV og harvið vit all­
ir føroyingar missa kanska einar 30 
milliónir krónur, sum skulu brenn­
ast av í olju uppi á Sundi í staðin 
fyri grøna orku, sum vit kundu 
fingið frá vindmyllunum á Húsa­
reyni, er tøgn. 

Ein almenn kærunevnd situr og 
bølir á málinum. Og í staðin fyri at 
skunda málið í gjøgnum – eins og 
við uppsjóvarvirkinum á Tvøroyri, 
so kunnu vit bara staðfesta, at Før­
oya fólk í ár verður hesar áleið 30 
milliónirnar fátækari. Og hvør skal 
gjalda gildið? Sjálvandi verður tað 
brúkarin, sum fær rokningina frá 
SEV.

Gekk alt sum tað átti, so hevði 

SEV kunnað keypt 40.000.000 kwh 
um árið fyri umleið 32 oyru fyri 
hvønn kwh. Men nú má streymurin 
framleiðast á Sundi við olju, har 
hvør kwh valla fæst fyri minni enn 
eina krónu. Hetta gevur SEV og 
brúkarunum hjá SEV eina eyka út­
reiðslu upp á 27 milliónir krónur.

Her er at hava í huga, at fyrst hev­
ur Jarðfeingi brúkt langa tíð um at 
viðgera tvey tilboð, og síðani hevur 
málið ligið í Vinnukærunevndini og 
tykist ongan veg ganga. 

Hendan óneyðuga seinkingin 
í almennum ráðum og nevndum 
merkir nú, at SEV má bíða í øllum 
førum í eitt ár. Hevði arbeitt verið 
eins skjótt, og í byggimálinum á 

Tvøroyri, so kundu vegir og funda­
ment longu verið gjørd og myllur­
nar settur upp í summar. 

– Hvussu ber tað til, at lógir og 
reglugerðir og kærumøguleikar 
verða tillagaðir á Tvøroyri, meðan 
almenn tøgn valdar um vindmyll­
uætlanina, sum kann spara øllum 
Føroya fólki so nógvar milliónir?

Alment drál kostar milliónir

Í morgun var skipað fyri 
trygdarvenjing á Norrønu. 
Talan var um eina venjing, ið 
varð fyriskipað í samráð við 
allar avvarðandi myndug­
leikar, siga tey á Smyril Line. 

Í hesum sambandi 
var eitt ávíst virksemi 
kring Nørrnu fyrrapartin. 
Í venjingini ringdi ein 
ónevndur persónur til mót­
tøkuna umborð á Norrønu og 
boðaði frá, at ein bumba var 

umborð, stutt eftir kyknaði 
eldur á dekkunum 2, 5 og 7. 
– Venjingin skal tryggja, at 
mannagongdir í sambandi við 
kreppustøðu á Norrønu virka 
sum ætlað. Harumframt 
skulu Smyril Line og avvarð­
andi myndugleikar gjøgnum 

venjingina og eftirmeting­
ina kunnu betra um manna­
gongdirnar, sigur Henny á 
Líknargøtu, marknaðar- og 
sølustjóri á Smyril Line. 
Eftirmetingin verður í 
komandi viku.

Vandu trygd umborð á Norrønu

Hósdagin handaði GSD, sum 
er felagið fyri føroyingar við 
goymslubrekifelagið Ulrike 
Steuerwald heiðursbræv, har 
hon varð tilnevnd heiðurs­
limur í felagnum. Heiðurin 
varð givin fyri stóra arbeiðið, 
hon ger fyri føroyingar við 
Glykogen goymslubreki.

Síðani 1995 hevur Ulrike 
Steuerwald gjørt eitt stórt 
arbeiði fyri føroyingar við 
GSD typu 3a. Uttan hennara 
hjálp høvdu sjúklingar við 
hesi sjúku ikki fingið nóg 
góða viðgerð. Saman við GSD 
felagnum hevur hon skipað 
fyri fleiri námsskeiðum. Við 
hjálp og ráðgeving, og við 
at fáa samband í lag við ser­
frøðingar, hevur hon gjørt 

tað møguligt hjá føroyingum 
við GSD3a at fáa eina breiða 
vitan um sjúkuna, soleiðis at 
tey nú kunnu liva so at siga 
uttan sjúkueyðkenni. 

Í heiðursbrævinum til 
Ulrike sigur GSD felagið so­
leiðis: 

Við hesum heiðursbrævi 
verður Ulrike Steuerwald til­
nevnd til heiðurslim í GSD 
felagnum.

Ulrike Steuerwald verður 
við hesum heiðursbrævi til­
nevnd heiðurslimur fyri 
tað stóra arbeiði, hon ger 
fyri føroyingar við Glykogen 
Goymslubreki, Glycogen Stor­
age Disease.

Ulrike Steuerwald hevur 
við sínum góða hjartalagi og 

arbeiðssemi sýnt føroyingum 
við GSD ómetaliga stóra um­
sorgan.

Ulrike Steuerwald hevur 
lagt nógv fyri, og hevur 
stríðst fyri at savna vitan til 
fólk við GSD.

Hjartaliga takka vit Ulrike 
Steuerwald fyri, at hon í so 
mong ár áhaldandi hevur 
verið til reiðar at hjálpt og 
stuðla føroying­
um við GSD.

Ulrike Steuerwald heiðrað

Tá Bjørn Kalsø, landsstýr­
ismaður í mentamálnum, í 
síðstu viku var í samráð hjá 
mentanarnevndini, segði 
hann millum annað, at 
honum vitandi hevur einki 
ynski verið um, at landsstýr­
ismaðurin skal gera eina 
nærri reglur um lýsingar- 
og sponsorpolitikkin hjá 
Kringvarpinum. Men hann 
vísti á, at stór ónøgd er mill­
um privatu miðlarnar um 
hesa órættvísu kapping, 
sum privatu miðlarnar fáa 
frá skattafíggjaða kring­
varpinum.

Tí er hann í løtuni í ferð 
við at gera eina kunngerð,s 
um skal regulera hesi viður­
skifti. Men landsstýrismað­
urin vísir á, at hann heldur 
spurningin vera so grund­
leggjandi, at hann vil hava 
eina breiða politiska 
semju fyrst.

– Men ta semjuna 
hevur lands­
stýrismaðurin. Hon 
er skjótt sjey ára 
gomul. Landsstýri­
smaðurin skal bara 
gera sína kunngerð 
sambært semjuni, 
so verður friður 
um málið, tí so fær 

Kringvarpið ikki rætt til 
at kappast um lýsingar og 
sponsoreringar við privatu 
miðlarnar.

Hetta málið er so innlýs­
andi greitt. Annaðhvørt fáa 
privatu miðlarnar frið at 
kappast um handilslýsing­
ar og sponsoreringar, ella 
má kringvarpsgjaldið být­
ast javnt út til allar miðl­
ar. Eyðsýnda loysnin er hin 
fyrra, sum tryggjar fíggjar­
liga grundarlagið hjá øllum 
miðlum.

So fær tú bara gongd 
Bjørn!

Bjørn hevur longu 
breiðu semjuna

Á Tvøroyri bar til at broyta 
lógina – hví ikki eisini hjá SEV?

Per arnoldi

